
Annotatsiya 

Mazkur maqolada maktab o‘quvchilarida va oliy ta’lim tizimi talabalarida axborot 

kompetentsiyasining ahamiyati muhokama qilingan. Raqamli texnologiyalar va axborot bilan 

ishlash yo‘nalishlari tavsiflangan. 

 

Kalit so‘zlar: axborot, axborot-kommunikasiya, kompetensiya, bilim, ko‘nikma, malaka, 

qobiliyat, talaba, mahorat, kompyuter 

Bugungi kundagi jamiyatning rivojlanish suratini hisobga olib ta’lim jarayonini 

izchillashtirishga harakat qilinar ekan bevosita zamonaviy axborot texnologiyalari, raqamli 

texnologiyalardan foydalanishga to‘g‘ri keladi.  

Hozirgi vaqtda ta’lim jarayonini axborotlashtirishda asosiy diqqat samarali multimediali o‘quv 

kurslari ishlab chiqarishga qaratilmoqda. Xalqaro tajribalarga tayangan holda tekstografik 

elektron mahsulotlar o‘rniga interaktiv, multimedia manbalariga boy elektron resurs qabul 

qilinmoqda.  

Ta’limda tizimida qo‘llaniladigan darsliklarning interaktivligi, multimediya manbalariga 

boyligiga asosiy e’tiborni qaratish lozim. Chunki ta’lim oluvchida qog‘oz darsliklar to‘plami 

mavjud bo‘lsa, ularning elektron nusxasi unda qiziqish uyg‘otishi amrimahol. Bundan tashqari 

qog‘oz kitob ancha qulayliklarga ega-qo‘shimcha texnik vosita talab qilmaydi, har qanday 

joyda va vaqtda qo‘llanilishi mumkin va yana bir muhim tarafi 500 yildan beri qo‘llanilib 

kelinmoqda.  

Axborotlashtirish orqali ta’lim samarasi va sifatini oshirish uchun yangi elektron darsliklar bir 

qancha innovasion sifatlarga ega bo‘lishi kerak, shuning uchun elektron resurs sifatini tahlil 

qilish muhim ahamiyatga ega. 

Har qanday ta’lim manbasi kabi elektron resurs ham sifatlari majmuidan kelib chiqqan holda 

baholanishi lozim. Bunda baholashni an’anaviy va innovasion turlarga bo‘lish muhimdir. 

Jumladan: 

–Davlat ta’lim standartlari, ta’limning namunaviy va ishchi dasturlariga mos kelishi; 

–Taqdim etilayotgan ma’lumotlar ilmiy asoslanganligi; 

–Yagona metodikaga mos kelishi («osondan qiyinga qarab borishi», materiallarni taqdim 

etishda ketma-ketlikka rioya etilishi); 

–Dalillarga oid xatolar, axloq qoidalariga xilof, etikaga to‘g‘ri kelmaydigan tarkibiy qismlarga 

ega bo‘lmasligi va h.k 

Shuni aytib o‘tish kerakki, kitob faqat axborot olishni ta’minlaydi. Multimediali o‘quv kursi 

esa olinayotgan axborotning tasavvur orqali xotirada saqlanishi bilan farq qiladi. Hozirgi 

kunda insonning kun bo‘yi qabul qiladigan axborotlari shunchalik ko‘pki, ularni saqlab qolish 

juda mushkul. Shu sababli axborotni tasavvur qilgan holda qabul qilish xotirada saqlanishini 

osonlashtiradi. Multimediali o‘quv kursi esa inson xotirasida axborotlarni yaxshi saqlanuvchi, 

vizual ko‘rinishda uzatadi. Bir qancha soha uchun multimediali o‘quv kursi ishlab chiqilgan 

va takomillashirib imkoniyatlari kengaytirib boyitib borilmoqda. Multimediali o‘quv 

kurslarini tayyorlashda ulardan foydalanish davomiyligini hisobga olish zarur. 

Zamonaviy o‘quv multimedia kursi – video va audio materiallar bilan boyitilgan matnli 

interaktiv materialgina bo‘lmay, undagi o‘quv materiallari turli shakl va turli axborot 

tashuvchilarda joylashtirilishi kerak. Multimedia kurs ta’lim oluvchiga illyustrativ, ma’lumotli, 

trenajerli va nazorat qiluvchi qismlari yordamida kompleks ta’sir o‘tkazish vositasi 

hisoblanadi. Multimediali kursning asosini uning interaktiv qismi egallaydi. Ushbu qism faqat 

kompyuterda realizatsiyalanadi. Unga quyidagilar kiradi: 

–elektron darslik; 

–elektron ma’lumotnoma; 

–trenajerli majmua; 

–misol va masalalar to‘plami; 

–elektron laboratoriya praktikumi; 

–kompyuterli test tizimi. 

Zamonaviy axborot-kommunikasiya texnologiyalarini keng joriy etmasdan ta’lim tizimini 

taraqqiy ettirib bo‘lmaydi. Bu borada zamonaviy oliy ta’lim tizimi axborot-kommunikasiya 

texnologiyalarini bo‘lajak mutaxassislar kasbiy faoliyatining muhim vositasi sifatida qo‘llash 

bo‘yicha vazifalarni ilgari surmoqda. 

Ta’lim jarayoni samaradorligi va sifatini oshirish maqsadida raqamli texnologiyalaridan 

foydalanishning afzal va qulay imkoniyatlarni shart-sharoitlarini yaratish va o‘quv jarayonini 

avtomatlashtiruvchi dasturiy vositalar yaratish, multimediali o‘quv qo‘llanmali, metodik 

qo‘llanmalar bilan ta’minlash vazifalari muhim ahamimyat kasb etadi.  

Pedagog va ta’lim oluvchilarga axborotlarni qidirish va foydalanishda salmoqli erkinlik 

taqdim qiladigan elektron resurslarni tatbiq qilish natijasida muayyan qiyinchiliklar va sa’lbiy 

jihatlar paydo bo‘lishi mumkin. Bunda pedagog va ta’lim oluvchilar zamonaviy 

telekommunikasiya vositalari taqdim qiladigan erkinlikdan ko‘pincha foydalana olmaydi. 

Ko‘plab chigal va murakkab taqdim qilish usullari talabani o‘rganayotgan materialdan 

chalg‘itishiga sabab bo‘lishi mumkin. Axborotning chiziqsiz strukturasi ta’lim oluvchining 

taqdim qilingan ssilkalarni kuzatib borishga qiziqtirib, bilmasdan turib ishlatishda, o‘quv 

materialini asosiy mazmunidan chalg‘itishi mumkin.  

Ba’zi bir elektron ma’lumotnomalar, ensiklopedialar, internet-portallar kabi elektron resurslar 

taqdim qilgan axborotlarning juda katta hajmi ham ta’lim jarayonida e’tiborni chalg‘itishi 

mumkin. Insonning qisqa muddatli xotirasi juda ham chegaralangan imkoniyatlarni beradi. 

O‘quvchiga bir vaqtda turli tipda axborotlar ko‘rsatilganda u boshqa axborotlarni kuzatib 

borish uchun muhim axborotlardan o‘tkazib yuborib, bir tipdagi axborotdan chalg‘ish holatini 

paydo qiladi. 

Talabalarning mustaqil va ijodiy ishlash hamda fikrlash qobiliyatlarini rivojlantirishga 

yo‘naltirilgan muammoli, qiziqarli savollar, ijodiy topshiriqlar, loyihalar, keyslar, o‘yinlar, 

krasvordlar kabi didaktik materiallar kiradi. Shuningdek o‘qitish jarayonida o‘qituvchi 

tomonidan qo‘llaniladigan tarqatma materiallar, kartochkalar, savolnomalar, yo‘riqnomalar, 

amaliy ishni tashkil etish bo‘yicha ko‘rsatmalar va h.k. kiradi.  

Didaktik topshiriqlar va materiallarni ishlab chiqishda quyidagilarga e’tibor berilishi lozim: 

–Muammolarni hal qilishga yo‘naltirish; 

–Tadqiqotlar olib borishga yo‘naltirish; 

–Turli vaziyatlar va holatlar tahliliga qaratish; 

–Tajribalar va mashqlar o‘tkazishga mo‘ljallash; 

–Yangiliklarni izlash va topishga yo‘naltirish.  

Mustaqil o‘rganishni ta’minlovchi va amaliyotlarni o‘tkazishga yo‘naltirilgan o‘quv 

materiallarini ishlab chiqish muhim ahamiyatga ega. Bularga yo‘naltiruvchi matnlar, loyihalar 

va modullarni misol qilish mumkin. Bu o‘quv materiallari o‘quvchilarni mustaqil bilim olish 

va mehnat faoliyatiga yo‘naltirilgan bo‘ladi. O‘quv materiallari o‘quvchilarning fanga tegishli 

faoliyat usuli bo‘yicha nazariy ma’lumotlar bilan bir qatorda yetarli bilim va ko‘nikmalarga 

ega bo‘lishlari uchun turli xildagi, hajmdagi va murakkablikdagi savol va topshiriqlar tizimini 

qamrab olishi kerak.  

Ijodiy topshiriqlar tarkibiga ijodiy mashq, ijodiy mustaqil ish, turli didaktik o‘yinlar kiradi. 

Agar ijodiy mashq vositasida o‘rganilgan bilimlar yangi o‘quv holatlariga tatbiq qilinsa, ijodiy 

mustaqil ishlardan yangi xulosalar chiqarish hamda yangicha faoliyat usullarini faoliyatda 

qo‘llash bilan ajralib turadi. 

Yuqоrida bayon qilingan fikrlardan kelib chiqqan hоlda raqamli texnоlоgiyalarini ta’lim 

jarayonida qo‘llash, bir tоmоndan, fan resurslarni o‘zlashtirishini оshishiga, ikkinchi 

tоmоndan, talabalarning o‘z ustida mustaqil ishlash ko‘nikmalarini oshirish kabi 

imkоniyatlarni yaratadi. Bularning barchasi ta’lim muassasasi o‘quv jarayonini 

takоmillashtirishga va uning samaradоrligini оshirishga qaratilgan vоsitalardir. 

